
COFNODION CYFARFOD CYDBWYLLGOR ARDAL O HARDDWCH NATURIOL 
EITHRIADOL BRYNIAU CLWYD A DYFFRYN DYFRDWY 

A GYNHALIWYD YN YSTAFELL BWYLLGOR DELYN, NEUADD Y SIR, YR 
WYDDGRUG 

DDYDD GWENER 25 TACHWEDD 2016 
 
 
Y Cynghorwyr: Hugh Jones – Cadeirydd (CBSW), Derek Butler (CSFf) a Barbara 
Smith (CSDd)  
 
Hefyd yn bresennol- Andy Worthington (Cadeirydd Partneriaeth yr AHNE), Paul 
Mitchell (Cyfoeth Naturiol Cymru), Howard Sutcliffe (Swyddog yr AHNE), Gary 
Williams (Pennaeth Gwasanaethau'r Gyfraith a Democrataidd CSDd), Tom Woodall 
(Rheolwr Mynediad a'r Amgylchedd Naturiol, CSFf), Huw Rees (Rheolwr 
Gwasanaethau Cefn Gwlad a Threftadaeth, CSDd), Martin Howarth (Rheolwr Parciau, 
Cefn Gwlad a Hawliau Tramwy, CBSW), David Shiel (Swyddog Cynorthwyol yr 
AHNE), Helen Mrowiec (Uwch Swyddog Hamdden yr AHNE), Paula O’Hanlon (Uwch 
Swyddog Cyllid a Sicrwydd, CSDd), Karen Holthofer (Swyddog Cyfathrebu'r AHNE, 
CSDd), Gareth O Williams (Prif Swyddog Cyllid, CSDd), John Roberts a Michael 
Skuse (Partneriaeth yr AHNE a Chyfeillion yr AHNE) a Sharon Thomas (Swyddog 
Pwyllgorau, CSFf) 
 
 
1. CYFLWYNIADAU, YMDDIHEURIADAU A DATGAN CYSYLLTIAD  

 
Cyflwynwyd ymddiheuriadau am absenoldeb ar ran y Cynghorwyr Bernie 
Attridge (CSFf), Hugh Evans (CSDd) a Huw Jones (CSDd).  
 
 Croesawodd y Cadeirydd Barbara Smith i'w chydbwyllgor cyntaf.  
 
Ni chafodd unrhyw gysylltiad ei ddatgan. 
 

2. COFNODION CYFARFOD Y CYDBWYLLGOR A GYNHALIWYD AR 24 
MEHEFIN 2016 
 
Cywirdeb 
 
Cofnod rhif 6: Eglurodd Gareth Williams mai ef a gyflwynodd yr adroddiad ar 
Alldro a Chyfrifon y Cydbwyllgor 2015/16 a Chyllideb 2016/17. Byddai hefyd 
angen ei ychwanegu at y rhestr bresenoldeb ar gyfer y cyfarfod.  
 
Materion yn codi 
 
Cofnod rhif 3: Roedd y Cydbwyllgor yn cael ei gynrychioli gan Huw Jones yng 
nghyfarfodydd Bwrdd Treftadaeth y Byd yn awr.   Roedd Swyddog yr AHNE 
wedi archwilio diffyg cynrychiolaeth ym Mwrdd Cadwyn Clwyd.   Fe'i 
cynghorwyd bod Cadeirydd y Bwrdd yn teimlo bod digon o gynrychiolaeth gan 
yr AHNE gan Aelodau Awdurdod Lleol sy'n aelodau o'r Bwrdd.   Teimla 
Swyddog yr AHNE mai cyfrifoldeb yr aelodau hyn (y Cynghorwyr Huw Jones 

a Hugh Jones) fyddai gwneud sylwadau pellach pe baent yn teimlo bod angen 
olrhain y mater ymhellach.  
 
Cofnod rhif 6: Byddai'r awgrym ar gyfer cyflwyniad gan Gyfeillion yr AHNE i 
Bwyllgor Craffu perthnasol pob un o'r tri Awdurdod Lleol yn cael ei symud 
ymlaen, i gynorthwyo i godi ymwybyddiaeth o waith pwysig yr AHNE.  
 
PENDERFYNWYD: 
 
(i) Yn amodol ar y ddau ddiwygiad, derbyn a chymeradwyo 

cofnodion y cyfarfod a gynhaliwyd ar 24 Mehefin 2016 fel cofnod 
cywir. 

(ii) Bod Swyddog yr AHNE yn symud ymlaen â'r cyflwyniad gan 
Gyfeillion yr AHNE i'r Pwyllgorau Craffu perthnasol ym mhob un 
o'r tri Awdurdod Lleol.  

 
3. COFNODION DRAFFT CYFARFOD PARTNERIAETH YR AHNE A 

GYNHALIWYD AR 21 HYDREF 2016 
 
Fel Cadeirydd y Bartneriaeth, tynnodd Andy Worthington sylw at bwyntiau 
allweddol, sef cyflwyniad ar 'Brosiect Ein Tirwedd Darluniadwy' ac 
ymgysylltiad cadarnhaol gan weithgorau o ran mynd i'r afael â'r tagfeydd 
cyffredinol a'r materion parcio yn yr AHNE.  
 
Yn ystod diweddariad ar fentrau'r Grid Cenedlaethol, cydnabuwyd 
pwysigrwydd gwella mynediad ym Mryneglwys fel rhan o strategaeth 
twristiaeth ar gyfer yr AHNE.   Ar fenter Gwella'r Grid Cenedlaethol, roedd 
datganiad diddordeb wedi'i gyflwyno ym mis Hydref.   Roedd y cais unigol wedi 
bod yn llwyddiannus ac roedd gwaith ar y  gweill ynglŷn â'r hyn y dylid ei 
wneud, gan gynnwys trafodaethau gyda pherchnogion tir lleol.  
 
Cydnabuwyd cyfraniadau gwerthfawr y pum gweithgor gwahanol tuag at waith 
y Bartneriaeth.  
 
Diolchodd y Cadeirydd i Gadeirydd ac Aelodau eraill Partneriaeth yr AHNE 
am eu gwaith.  
 
PENDERFYNWYD -derbyn a chymeradwyo cofnodion cyfarfod 
Partneriaeth yr AHNE  a gynhaliwyd ar 21 Hydref, 2016 fel cofnod cywir. 
 

4. MAES PARCIO LOGGERHEADS 
 
 Adroddodd Swyddog Cynorthwyol yr AHNE ar lwyddiant y ddarpariaeth 
parcio estynedig yn Loggerheads, ar ffurf maes parcio ychwanegol.    Byddai'r 
gwaith i ail-alinio’r fynedfa yn cael ei gwblhau erbyn diwedd y flwyddyn.  
 

5. CYNLLUN BUSNES YR AHNE 
 
Cyflwynodd Uwch Swyddog Hamdden yr AHNE y Cynllun Busnes drafft sy'n 
nodi cefndir yr AHNE ynghyd â'r trefniadau ariannol a rheoli.   Roedd adran ar 

y gyllideb graidd yn dangos costau gweinyddol a swyddfa isel yn gysylltiedig 
â gwaith yr AHNE, a thynnwyd sylw at waith y staff craidd i ddenu cyllid a 
nawdd.   Rhoddwyd trosolwg o gyllidebau'r prosiect a chynnydd gyda'r rhaglen 
waith.   Byddai fersiwn terfynol y Cynllun Busnes yn cael ei ddiweddaru i 
adlewyrchu cynnwys y rhaglen waith bresennol a byddai'n cael ei ddosbarthu 
i'r Cydbwyllgor yn dilyn y cyfarfod.  
 
Yn ystod y drafodaeth codwyd y pwyntiau canlynol: 
 

 Blaenoriaethu adnoddau drwy osod blaenoriaethau yn seiliedig ar 
adborth y gweithgorau a chan gynnwys arbenigedd gan sefydliadau 
partner ac Awdurdodau Lleol.  

 Yr angen i wneud y mwyaf o'r cyfleoedd ar gyfer grantiau â chyfnod 
cyfyngedig.  

 Cyfleoedd cyllid posibl sy'n deillio o'r ganolfan ddatblygu arfaethedig ar 
gyfer Gogledd Cymru.  

 Pwysigrwydd cyflwyno ceisiadau o ansawdd am gyllid i Gadwyn Clwyd, 
o fewn y meini prawf cyfyngedig. 

 
PENDERFYNWYD – Bod y Cynllun Busnes drafft yn cael ei gefnogi, gan 
ddirprwyo ei ddarpariaeth i Swyddog yr AHNE.  
 

6. CYLLIDEB Y CYDBWYLLGOR 
 
Cyflwynodd Gareth Williams adroddiad ar Gyllideb ac Alldro'r Cydbwyllgor ar 
gyfer 2016/17, gan egluro bod y cynnydd ar y trywydd cywir.   Darparodd 
hysbysiad answyddogol o gynnydd o £7.5mil yn y cyfraniad gan Gyngor 
Bwrdeistref Sirol Wrecsam ar gyfer 2016/17 i gyd-fynd â'r swm gan Gyngor 
Sir y Fflint.   Cytunodd y Cadeirydd y byddai'n olrhain y mater.  
 
PENDERFYNWYD: 
 
(i) Bod yr alldro ariannol ar gyfer 2016/17 a chynnydd yn erbyn 

strategaeth y gyllideb y cytunwyd arni yn cael eu nodi 
(ii) Bod y Cadeirydd yn anfon e-bost cadarnhau at Gareth O Williams 

o Gyllid Sir Ddinbych yn cadarnhau'r cynnydd mewn cyfraniad.  
 

7. CRYNODEB O’R GRANT MYNEDIAD A HAMDDEN 
 
Cyflwynodd Swyddog yr AHNE adroddiad ar y Grant Mynediad a Hamdden, 
er gwybodaeth yn unig.  
 
Darparodd Uwch Swyddog Hamdden yr AHNE drosolwg o'r pedwar prosiect 
a fu'n llwyddiannus gan dderbyn cyfanswm o dros £33mil o gyllid ychwanegol 
gan Lywodraeth Cymru.   Croesawodd yr ymatebion prydlon i'r ceisiadau am 
wybodaeth a oedd yn gymorth i gefnogi'r cais am y grant sy'n gyfyngedig o 
ran amser.   Y nod oedd nodi prosiectau pellach y gellir eu datblygu pe bai'r 
grant ar gael yn y dyfodol.  
 

8. EIN TIRLUN DARLUNIADWY 

Wrth ddarparu diweddariad, eglurodd Uwch Swyddog Hamdden yr AHNE y 
penodwyd ymgynghorwyr i ystyried pum elfen y prosiect.   Ar ôl cwblhau 
digwyddiadau ymgysylltu â'r gymuned, roedd gwaith ar y gweill mewn 
perthynas ag ardal Plas Newydd a safle Wernffrwd yn Llangollen a oedd yn 
bwysig er mwyn cael mynediad i Safle Treftadaeth y Byd.   Roedd cyllid 
ychwanegol wedi'i ddarparu gan Cadwyn Clwyd ar gyfer y cynlluniau.  
 
Yn ystod y drafodaeth codwyd y pwyntiau canlynol: 
 

 Cydnabod y gwaith a wnaed gan Sarah Jeffery.  

 Yr angen i ymgysylltu â chynghorau tref/cymuned lleol i nodi safleoedd 
i'w gwella ac olrhain cyfleoedd ar gyfer cyllid sydd ar gael i grwpiau'r 
sector gwirfoddol.  

 Pwysigrwydd parhau i weithio'n agos gyda chymunedau i ddarparu 
canlyniadau buddiol i bawb.  

 
PENDERFYNWYD nodi’r diweddariad.  
 

9. SAFLE TREFTADAETH Y BYD  
 
Fel Cadeirydd Bwrdd Safle Treftadaeth y Byd, eglurodd y Cadeirydd 
gynlluniau i fabwysiadu strwythur tebyg i strwythur Cydbwyllgor yr AHNE, gan 
gynnwys Aelodau Cabinet y tri Awdurdod Lleol yn Wrecsam, Sir Ddinbych a 
Swydd Amwythig ar Fwrdd Gweithredol gyda Phartneriaeth yn cefnogi'r 
Bwrdd.   Byddai cynllun strategol y Bwrdd yn canolbwyntio ar ymagwedd o'r 
gwaelod i fyny.   Rhannwyd manylion hefyd ynglŷn â sefydlu swydd reoli 
newydd i weithio'n agos gyda thîm yr AHNE, wedi'i hariannu gan y tri 
Awdurdod ac Ymddiriedolaeth Camlesi ac Afonydd.  
 
PENDERFYNWYD nodi’r diweddariad.  
 

10. CYFEILLION BRYNIAU CLWYD A DYFFRYN DYFRDWY 
 
Nododd Uwch Swyddog Hamdden yr AHNE bod aelodaeth Cyfeillion yr AHNE 
wedi cynyddu i dros 170 a oedd wedi rhagori ar y disgwyliadau.   Diolchodd i'r 
Cyfeillion am eu gwaith a darparodd drosolwg o'u digwyddiadau rhagorol 
diweddar a'u cyfraniadau at y prosiectau.   Roedd digwyddiadau newydd yn 
cael eu cynllunio a newyddlen o ansawdd yn cael ei chyhoeddi bob chwarter.  
 
Gwnaed sylwadau i gydnabod y gwaith cadarnhaol rhwng Cyfeillion yr AHNE 
a thîm yr AHNE, ac roedd y Cydbwyllgor yn gwerthfawrogi hyn.  
 
PENDERFYNWYD nodi’r diweddariad.  
 

11. CRYNODEB O YMGYNGHORIADAU CYNLLUNIO’R AHNE O FIS 
MAWRTH 2016 HYD AT FIS MEDI 2016 

Cyflwynodd Swyddog yr AHNE adroddiad er gwybodaeth yn unig, yn nodi bod 
dim ond deg datblygiad lle nad oedd yr Awdurdod Cynllunio Lleol wedi derbyn 
sylwadau'r AHNE.   Diolchwyd i Tony Hughes am ei waith i lunio'r adroddiad. 
 

12. RHAGLEN GWAITH I’R DYFODOL 
 
Cyflwynodd Rheolwr yr AHNE yr adroddiad a chadarnhau bod cais i Cadwyn 
Clwyd yn cael ei ystyried ar gyfer tagfeydd traffig a pharcio.  
 
Yn ystod y drafodaeth codwyd y pwyntiau canlynol: 
 

 Disgwylir i'r cynnydd ar y prosiect Awyr Dywyll symud ymlaen o Oren i 
Wyrdd.  

 Ar gyfer yr awgrym i ailgyflwyno bws o Loggerheads, nodwyd nad oedd 
digon o alw a bod adnoddau yn cael eu hatgyfeirio i ddarparu 
gwasanaethau yn dilyn methiant GHA Coaches.   Roedd posibilrwydd 
i archwilio gwasanaethau bws ar draws yr AHNE gan ddefnyddio 
gwasanaethau presennol neu fysiau gwennol llai.  

 
PENDERFYNWYD nodi'r Rhaglen Gwaith i'r Dyfodol. 
 

13. UNRHYW FATER ARALL 
 
Darparodd y Cadeirydd adborth ar gyfarfod NAAONB ar gyfer Cadeiryddion 
AHNE yr oedd wedi'i fynychu yn Llundain ynglŷn â dyfodol pob AHNE yn dilyn 
Brexit.   Ymysg y testunau amrywiol a drafodwyd, cafwyd trafodaeth am bolisi 
amaethyddol a chyllid nad oedd yn cael ei ddyblygu mewn meysydd masnach 
eraill.   Roedd y cyfarfod wedi tynnu sylw at gyfleoedd i AHNE cenedlaethol 
arwain ar gyllid amaethyddol a phenderfynu ar y canlyniadau a ddymunir yn 
dilyn Brexit.  
 

14. DYDDIADAU CYFARFODYDD Y DYFODOL 
 
Cytunwyd y byddai Swyddog yr AHNE yn cysylltu ag Aelodau'r Cydbwyllgor i 
benderfynu ar y dyddiadau a awgrymwyd ar y rhaglen ar gyfer y cyfarfodydd.   
Gofynnwyd i Aelodau sydd ag unrhyw ddyddiadau a ffefrir i gysylltu â Karen 
Holthofer a fyddai'n hysbysu Steve Price.  
 
PENDERFYNWYD – bod Swyddog Cyfathrebu'r AHNE yn cysylltu ag 
Aelodau'r Cydbwyllgor ac yn cytuno ar ddyddiadau addas ar gyfer 
cyfarfodydd y dyfodol.  
 
 
 
 
 
 

Cynghorydd Hugh Jones (CBSW) 
Cadeirydd 

 


